
						З пляцоўкі Вікікрыніцы

					

					


					
					
					Гэта старонка не была вычытаная
ваўся свайму лёсу, толькі ціха сказаў дзяўчатам, што дзікуны часта выкрыкваюць пагрозы, якіх не выконваюць.

Але, стараючыся адагнаць страх Коры і Алісы, Дункан і не думаў ашукаць сябе. Захаваўшы звонку спакой, Хейвард адчуваў, як яго сэрца замірала, калі хто-небудзь з індзейцаў падыходзіў да бездапаможных сёстраў або хмура аглядаў кволыя фігуры маладых дзяўчат.

Аднак, яго трывога значна аслабела, калі ён ўбачыў, што правадыр склікаў на нараду ўсіх воінаў. Іх спрэчкі цягнуліся нядоўга, і, мяркуючы па маўчанню большай часткі індзейцаў, хутка было прынята аднагалоснае рашэнне. Некаторыя з гаварыўшых часта паказвалі ў бок лагера Вэба, як відаць, баючыся нападу з гэтага боку. Думка пра атрад англічан, мабыць, прымусіла іх не марудзячы прыняць рашэнне і паскорыла ўсё, што адбылося далей.

Дзікуны перанеслі лёгкі човен да таго месца ракі, якое знаходзілася паблізу выхаду са знадворнай пячоры. Як толькі гэта было зроблена, індзеец, які стаяў на чале гуронаў, знакам загадаў палоннікам спусціцца да ніжніх каменняў і сесці ў човен. Супраціўленне было немагчымым, таму Дункан паказаў прыклад пакорнасці, накіраваўся да чаўна і хутка ўжо сядзеў у лодцы разам з двума сёстрамі і ўсё яшчэ здзіўленым Давідам. Хоць гуроны не маглі ведаць вузкага фарватэра паміж вадаваротамі і быстрынямі патока, але яны вельмі добра ведалі агульныя прыкметы небяспечных

